ՏԵՂԵԿԱՆՔ
«ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ԿԱՌԱՎԱՐԻՉՆԵՐԻ ԽՈՐՀՐԴԻ 2023 ԹՎԱԿԱՆԻ ՀՈՒԼԻՍԻ 10-Ի «ՀԱՄԱՁԱՅՆԱԳՐԻ ՀՈԴՎԱԾՆԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՈՒՄ. ՎԱՐԿԱՎՈՐՄԱՆ ՍԱՀՄԱՆԱՉԱՓԵՐԻ ՎԵՐԱՑՈՒՄ» ԹԻՎ 696 ԲԱՆԱՁԵՎԻ ՀԱՍՏԱՏՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ
[bookmark: _GoBack]Վերակառուցման և զարգացման միջազգային բանկի (այսուհետ՝ «Բանկ») Կառավարիչների խորհրդի կողմից 2023թ. հուլիսի 10-ին ընդունվել է «Համաձայնագրի հոդվածներում փոփոխությունների կատարում. վարկավորման սահմանաչափերի վերացում» թիվ 696 բանաձևը (այսուհետ՝ «Բանաձև»), մասնավորապես․
Բանկի «Համաձայնագրի հոդվածների» 3-րդ հոդվածի 3-րդ բաժնի համաձայն՝ «Բանկի կողմից տրամադրվող երաշխիքների, փոխառություններին մասնակցությունների և ուղղակի փոխառությունների չմարված ընդհանուր գումարը չի կարող ավելացվել, եթե ավելացման արդյունքում այդ գումարը կգերազանցի չվճարված բաժանորդագրված կապիտալի, պահուստների և Բանկի շահույթի հարյուր տոկոսը»: Այս դրույթը անվանվում է կանոնադրական վարկավորման սահմանաչափ («Statutory Lending Limit»):
Երբ հոդվածները մշակվում էին և Բանկը նոր կառույց էր՝ առանց ֆինանսական փորձի, այս դրույթը երաշխիք էր ներդրողների համար: Սակայն  Բանկն այժմ ունի ավելի քան 70 տարվա հզոր ֆինանսական պատմություն, և վարկային պորտֆելի վարկային ռիսկերը կառավարվում են կապիտալի համարժեքության՝ ռիսկերի վրա հիմնված խիստ շրջանակով: Ավելին, միջազգային վարկանիշային գործակալությունները ևս գնահատում են Բանկի կապիտալի համարժեքությունը՝ օգտագործելով ռիսկերի վրա հիմնված չափումներ: 
Այսօր կանոնադրական վարկավորման սահմանաչափը գնալով ավելի ու ավելի է խոչընդոտում Բանկի՝ իր զարգացման նպատակներին հասնելու հնարավորություններին: Պլանավորման հորիզոնում այն սահմանափակում է Բանկի վարկավորման կարողությունները՝ չներառելով ներկա և ապագայում պլանավորված նորարարական ռիսկերի փոխանցման ազդեցության մեխանիզմները, որոնք ավելացնում են ռիսկի կարողությունները կամ նվազեցնում ռիսկերը Բանկի վարկային պորտֆելում՝ սահմանափակելով իր հաշվեկշիռը օպտիմալացնելու Բանկի հնարավորությունը: 
Այս համատեքստում որոշվել է հանել Բանկի «Համաձայնագրի հոդվածների» 3-րդ հոդվածի 3-րդ բաժինը՝ տեքստում համապատասխան նշումով։ 
Բանկի «Համաձայնագրի հոդվածներում» առաջարկվող ցանկացած փոփոխություն նախ ենթակա է հաստատման Կառավարիչների խորհրդի քվեարկության միջոցով (արդեն իսկ իրականացվել է)։ Այնուհետ, Կառավարիչների խորհրդի մեծամասնության ձայների առկայության պարագայում (որը միաժամանակ պետք է լինի ընդհանուր քվեարկության իրավունքի երկու երրորդից ոչ պակաս) առաջարկվող փոփոխությունը պետք է ընդունվի անդամ պետությունների երեք հինգերորդի կողմից՝ միաժամանակ կազմելով ընդհանուր քվեարկության իրավունքի ութսունհինգ տոկոսը։ Ըստ «Միջազգային պայմանագրերի մասին» օրենքի դրույթների՝ բանաձևը Հայաստանի Հանրապետության համար ուժի մեջ է մտնելու օրենքով սահմանված՝ դրան միանալու գործընթացի ավարտից հետո՝ ՀՀ նախագահի կողմից հաստատվելու միջոցով:
Բանաձևին միանալը բխում է Կառավարության 2021-2026թթ. ծրագրից (6.8. բաժին, 11-րդ կետ) և վերահաստատում է Հայաստանի Հանրապետության հանձնառությունը ՎԶՄԲ քաղաքականությանը, արտացոլում է հայկական կողմի պատրաստակամությունը՝ ընդլայնելու համագործակցությունը զարգացման գործընկերների (այդ թվում՝ ՎԶՄԲ-ի) հետ և ապահովելու առավել ակտիվ ներգրավվածություն միջազգային ֆինանսական կառույցներում:
Բանաձևի ընդունումը Հայաստանի Հանրապետության համար ֆինանսական պարտավորություններ չի ենթադրում: 

ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
